
Nafarroako ekonomia % 0,7 jaitsi da 2012ko 
lehen hiruhilekoan  

Urte arteko hazkundea % -0,5ekoa da  

Lunes, 30 de abril de 2012

Nafarroako Ekonomiaren 
Barne Produktu Gordina % 0,7 
jaitsi da 2012ko lehen 
hiruhilekoan, Nafarroako 
Estatistika Institutuak gaur 
ezagutzera eman dituen 
Nafarroako hiruhileko
kontabilitateko datuen
aurrerapenaren arabera. Haien 
berri eman du prentsaurrekoan 
bigarren lehendakariorde eta 
Ekonomia eta Ogasuneko kontseilari Álvaro Mirandak. Estatu guztian, 
berriz, aldi horretan bertan % 0,3 jaitsi da.  

Nafarroako urte arteko hazkundeari dagokionez, gaur argitaratutako 
datuen arabera, % -0,5ekoa, eta portzentaje hori Espainiaren kasuan % -
0,4koa da. Hazkundean bederatzi hiruhilekotan jarraian balio positiboak 
izan ondoren, atzeraldi teknikora itzuli da hazkunde negatiboko bi 
hiruhileko jarraian izanik. 

Nolanahi ere, eta estatu guztian gertatzen ari denaren aldean, 
Nafarroako BPGaren balioak 2007an zuena baino hobea izaten jarraitzen 
du, hau da, krisia hasi zenean baino hobea. Hala, 2007ko laugarren 
hiruhilekoan oinarrituz, eta bi kasuetan 100eko balioa emanik, 2012ko 
lehen hiruhilekoan balio hori 100,3an kokatu zen Nafarroan; Espainiako 
ekonomiaren kasuan, berriz, 96,3an, hots, hasierako baliotik 3,7 puntu 
azpitik eta Foru Komunitateko BPGaren egungo balioarekin 4 puntuko 
aldera. 

Nafarroako Gobernuak kalkulatzen du Foru Komunitateak 2012ko 
ekitaldia % -1,2ko jaitsiera ekonomikoarekin amaituko duela. Bere 
aurreikuspenen arabera, hiruhileko arteko hazkunde negatiboak izango 
dira urteko lehen hiruhilekoetan, baina laugarrena positiboa izango da. 

